
RAHARINAIVO ANDRIANANTOANDRO

Ahiana ny fipoahana sosialy noho ny fidangan’ny

vidim-piainana

aneho ny heviny manoloana ny fidangan’ny
N vidim-piainana ankehitriny, sy ny fisondrotry ny

saran-dalana ny solombavambahoaka teo
aloha, teny Ambohidratrimo, Raharinaivo Andrianan-
toandro, sady efa filohan’ny kongresin’'ny tetezamita
ihany koa. Tsy zakan’ny fahefa-mividin’ny vahoaka int-
sony ny fidangan’ny vidim-piainana ilaina andavanan-
dro ankehitriny, ary tsy voafehin’ny fanjakana ny vidiny
farany ambony zakan’ny mpanjifa. Manampy trotraka
ihany koa ny fisondrotry ny saran-dalana, ka anisan’ny
lasibatra amin’izany ny tontolo ambanivohitra. Tian-
kano tsy tian-kano anefa izany ho an’ny vahoaka, sa-
tria ny vokatra tsy maintsy amidy nefa ny entana sy
kojakoja andavanandro lafo. Ankoatr’izay, dia tsy mba
voajerin’ny mpitondra fanjakana ihany koa ny tantsaha
amin’ny masomboly sy zezika, izay mampitaraina azy
ireo. Hiditra ihany koa ny mpianatra, nefa miakatra ny
vidin'ny fitaovam-pianarana sy ny saram-pidirana. Zara
raha misy sisa, ireo ray amandreny, no afaka mampia-
natra ny zanany eny anivon’ny sekoly ambony noho ny
fahasahiranana. Mila jerena ny tantsaha eny ambani-
vohitra raha ny fanazavany, satria tsy mba misy fanam-
piana na tohana avy amin’ny fanjakana izy ireny toy ny
mpitatitra ohatra. Tsy resahina intsony ny fahatapahan-
jiro, sy ny tsy fandrimpahalemana eny ambanivohitra,
satria na ny kisoa ao am-bala aza dia misy mangalatra

Boriboritany faha-4 Antananarivo
Mijoro ny rafitra DISTIM vaovao

Ny depiote teo aloha, Raharinaivo Andrianantoandro.

ankoatry ny hala-botry samihafa. Raha tsy mahita va-
haolana haingana ny mpitondra hoy ity mpanao pdlitika
ity, ahiana ny fipoahana sosialy eto Madagasikara, sa-
tria tsy zakan’ny vahoaka intsony izao krizy lalina misy
ankehitriny izao.

Rajo

Mijoro amin’izao fotoana
ny rafitra DISTIM vaovao
ao amin’ny Boriboritany
faha-4 eto Antananarivo
Renivohitra. Tontosa ny
Sabotsy teo teny Soanie-
rana ny fananganana ny
rafitra DISTIM vaovao, eo
ambany fitarihan'ny de-
piote Ramboasalama
Emilien sy ireo birao am-
perinasa, ary teo ambany
fanatrehan'ny solomba-
vambahoaka Fetra Ra-
lambozafimbololona
Razafitsimialona, filohan'
ny vondrona parleman-
tera TIM. Toy izao ny fira-
fitry ny birao DISTIM
vaovao izay voafidy nan-
dritr'izany fivoriana izany :

Fiainan’antoko

Ny fifidianana ireo ho mpikambana vaovao ao amin’ny
DISTIM Boriboritany faha-4.

Filoha : Depiote Ramboa-
salama Emilien.
Filoha lefitra 1 : Rasolo-
manana Dieudonné.
Filoha lefitra 2 : Ralaimo-
ria Ezekiela.
Sekretera Jeneraly : Ra-
valison Rado.
Mpitam-bola : Rasoarivo
Balisama.
Kaomisera Kaonty : An-
drianasolo Lala Nirina.
Nandray anjara tamin’ny
fifidianana, ny FokoTIM
rehetra ao amin’ity boribo-
ritany ity. Hamelo-maso ha-
trany ny antoko najoron’
ny filoha Ravalomanana,
no anisan’ny tarigetran’
izany birao vaovao izany.
Niaina

Tsy miroro tokoa ny DISTIM Toliara

Tsy miroro na tsy matory
tokoa ny DISTIM any To-
liara, nisy ny hetsika na-

taon’izy ireo ny faran’ny
herinandro teo, ao ana-
tin'ny fameloma-maso ity
antoko najoron’ny filoha
Marc Ravalomanana ity,
sy fizaram-baovao amin’
ireo mpikambana ary fia-
trehana ny raharaham-pi-
renena mafampana amin’
izao fotoana izao ihany
koa. Niatrika izany ny fi-
loha lefitra nasidnalin’ny
antoko TIM any Toliara
Me Elisoa, ny filohan’ny
Reg-TIM faritra Atsimo
Andrefana Vidisoa Bebe,
nanome voninahitra ny fo-
toana ny filohan’'ny
KMMR any an-toerana
kdlénely Rabe Jules. Ni-
songadina nandritra ny
fandraisam-pitenena ta-
min’io fotoana io, fa tsy
azo ihodivarana ny fanao-
vana ny fikaonandoham-
pirenena, ho fisorohana

ny korontana mety hi-
tranga, noho izao krizy

Ny fivoriamben’ny DISTIM tany Tollar.

nena amin’izao fotoana.
Isambilo

ara-politika, sy sosialy ary
toekarena mahazo ny fire-

(__7ly Vatosoa oy fakafaba

Haverina ho 600 Ar ny saran-dalana
Tian-kano tsy tian-kano kosa
ny rejionaly sy nasionaly

Haverina ho 600 Ar ny saran-dalana eto Antanana-
rivo hatramin’ny alakamisy ho avy izao, ho an’ireo
kaoperativa izay nampakatra ho 800 Ar hatramin’ny
sabotsy teo, raha tsy izany dia hihatra ny sazy, io no
fanambarana nataon’ny tao amin’ny kaominina An-
tananari vo Renivohitra, sy ny mpitandro filaminana
omaly. Ny eto Antananarivo, misy hatrany ny fifam-
pidinihana mahakasika izay saran-dalana izay, fa ho
an’ny any amin’ny faritra, amin’ny zotra nasioénaly sy
rejibnaly, toa mandidy dia homana ireo mpitatitra,
tsy dia mba misy loatra izany fifampidinihana izany
rehefa hampakatra saran-dalana, fa toa avy hatrany
dia manao izay saim-patany izy ireo, tian-kano, tsy
tian-kano izany ho an’ny mpanijifa. Ny mpanjifa ma-
dinika hatrany no mizaka ny tsy eran’ny ainy. Na
izany, na tsy izany, mizaka ny tsy eran’ny ainy koa
ireo mpitatitra, na ny an-drenivohitra, na ny rejiénaly
sy ny nasidnaly, ka tokony ho jerena manaraka ny
fiakaran’ny vidin’ny solika, izay 44% koa ny fiaka-
rana ho azy ireo, eo anefa dia tokony tsy hahafaty
ny reniny izany, ary tsy tokony hahabotry ny zanany
koa amin’ny fanaovana ny fampakarana, rehefa tsy
maintsy hampakarina, fampakarana izay efa nam-
baran’ny mpitondra fa tsy voafehiny matoa izy ireo
efa nilaza mialoha fa tsy maintsy hisondrotra ny
vidin-tsolika, ary manaraka izay ny saran-dalana, sy
ny zavatra hafa rehetra. Na fampakarana, na tsy
fampakarana, tokony hitovy hoy ny feo avy amin’ny
maro ny fanaovana izany, fa tsy Antananarivo ihany
no anaovana fifampidinihana, fa ny any amin’ny toe-
ran-kafa toa tsy misy izay fifanatonana izay, ka tena
mizaka ny tsy eran’ny ainy ny mpanjifa any ambani-
vohitra, sy any amin’ny faritra vokatr’izany. Mbola to-
kony ho jeren’ny ministeran’ny fitaterana, sy ny
fitondrana Rajoelina akaiky izany, fa rehefa tsy ha-
havita izany izy ireo dia miala ho ihany koa ny feo
mandeha.

Isambilo

7 PRIERE AU SACRE CEUR N

Que le Sacré Ceeur de Jésus soit loué, adoré et glorifié a
travers le monde pour des siécles et des siécles, Amen.

Dites cette priere 6 fois/ jour pendant 9 jours et vos
priéres seront exaucées méme si cela semble impossible.
N’oubliez pas de remercier le Sacré Ceeur avec pro-
messe de publication quand la faveur sera obtenue.
Remerciements au Sacré Ceeur pour faveurs obtenues.

